
 

 

 

БАСПАСӨЗ МӘЛІМДЕМЕСІ 
 

Астана қаласы 2026 жылғы 02 қазан 

 

KASE мен Alatau City Authority цифрлық қаржы активтері саласындағы 
ынтымақтастық туралы меморандумға қол қойды 

 

"Қазақстан қор биржасы" АҚ (KASE) пен Alatau City Authority цифрлық қаржы активтері (ЦҚА) 
саласындағы күш-жігерді біріктіруге және бірлескен бастамаларды дамытуға бағытталған 
ынтымақтастық туралы меморандумға қол қойды. 

Жасалған келісім аясында тараптар бірнеше негізгі бағыт бойынша ынтымақтастықты 
дамытуды жоспарлап отыр. Оның ішінде активтерді токендеу және олардың Alatau City аумағындағы 
айналысын ұйымдастыру жөніндегі жобаларды іске асыру үшін технологиялық және 
инфрақұрылымдық платформаны қамтамасыз ету, оның ішінде KASE инфрақұрылымы негізінде 
Alatau Token Exchange тиісті тұжырымдамасын пысықтау көзделген. 

Сонымен қатар серіктестік Alatau City жобалары үшін цифрлық қаржы активтерін құру 
жөніндегі жобаларды дамытуды, сондай-ақ ұлттық және шетел валюталарымен қамтамасыз етілген 
стейблкоиндердің мультивалюталық желісін қалыптастыруды көздейді. Бұл стейблкоиндер Алатау 
қаласының контурында шығарылатын ЦҚА бойынша есеп айырысу құралы ретінде пайдаланылатын 
болады. 

Жоспарланған барлық бағыт қолданылатын заңнамаға сәйкес және қажетті реттеушілік 
рұқсаттар мен келісімдер болған жағдайда іске асырылатын болады. 

"Цифрлық активтер нарығы икемді, сонымен қатар сенімді инфрақұрылымдық шешімдерді 
талап етеді. Ынтымақтастық аясында біз өз инфрақұрылымымыздың негізінде активтерді токендеу 
және олардың айналысы тұжырымдамасын пысықтап қана қоймай, фиаттық валюталармен 
қамтамасыз етілген стейблкоиндер түріндегі тиімді есеп айырысу тетігін құруға да қатысуды 
жоспарлап отырмыз. Біздің басты міндетіміз – заңнаманың барлық нормасы мен реттеушілік 
бақылау стандарттарын сақтай отырып, нарыққа қатысушыларға ЦҚА-мен жұмыс істеуге арналған 
жоғары технологиялық платформаны ұсыну", – деді KASE Басқармасының төрағасы Әділ 
Мұхамеджанов. 

"Токендеу қалалық жобаларды қаржыландыру тәсілін түбегейлі өзгерте алады. 
Инфрақұрылымнан бастап коммерциялық объектілерге дейінгі нақты активтер цифрлық нысанға 
көшіріліп, инвестициялау үшін қолжетімді бола алады. KASE-мен серіктестік бізге осы модельді 
Қазақстанның ұйымдастырылған қаржы нарығының инфрақұрылымы негізінде пысықтауға мүмкіндік 
береді", – деп атап өтті "Alatau City Authority" Арнайы басқару ұйымының Бас атқарушы директоры 
Әлішер Әбдіқадыров. 

 

Анықтама үшін: 

"Қазақстан қор биржасы" АҚ (KASE) – Орта Азия өңіріндегі жетекші қор биржасы. KASE 
бағалы қағаздармен жасалған сауда-саттық көлемі жөнінен ТМД биржалары арасында екінші 
орында және акция нарығын капиталдандыру көлемі жөнінен FEAS биржалары арасында бесінші 
орында (2024 жылдың қорытындысы бойынша). Ол – корпоративтік және мемлекеттік бағалы 
қағаздар, халықаралық қаржы ұйымдарының облигациялары, шетел валютасы, ақша нарығындағы 
репо және своп  операциялары, сондай-ақ туынды құралдар үшін әмбебап сауда-саттық алаңы. 
KASE – Халықаралық биржалар федерациясының (WFE), Еуро-Азия қор биржалары 
федерациясының (FEAS) және басқа да халықаралық және отандық кәсіби бірлестіктердің мүшесі, 
сондай-ақ БҰҰ-ның "Қор биржалары орнықты даму үшін" бастамасына қатысушы. 

 



Alatau City Authority ұйымы – "Алатау қаласының арнайы құқықтық режімі туралы" 
Қазақстан Республикасының Конституциялық заңына сәйкес құрылған, мемлекеттік саясаттың іске 
асырылуын және қаланың Еуразияның заманауи экономикалық және инвестициялық орталығы 
ретінде дамуын қамтамасыз ететін Alatau City-ді басқару жөніндегі арнайы ұйым. 

 

Толығырақ: https://alataucity.kz 

Қосымша ақпарат: +7 (727) 237 5342, pr@kase.kz. 


